
НАРКОМ 3 ВЁСКІ Б А Л І Ч Ы 

14 чэрвеня 1988 года судовая калегія па крыміналь-
ных справах Вярхоўнага суда Беларускай ССР прыняла 
рашэнне аб поўнай рэабілітацыі былога наркома асветы 
рэспублікі, члена ІДэнтральнага Выканаўчага Камітэта 
БССР Антона Васільевіча Баліцкага. Гэта адбылося праз 
57 гадоў пасля асуджэння і праз 58 гадоў пасля арышту. 
Так, шлях да рэабілітацыі быў доўгім. 

На вялікі жаль, імя А. В. Баліцкага сёння мала каму 
вядома ў нашай рэспубліцы. А гэты чалавек унёс значны 
ўклад у развіццё яе навукі і культуры ў тыя незабыўныя 
20-ыя гады. 

Антон быў восьмым дзіцём у сям'і беднага селяніна 
Васіля Баліцкага з вёскі БалІчы Лашанскай воласці Гро-
дзенскай губерні. Ён нарадзіўся 4 верасня 1891 года. Вя-
лікая сям'я Баліцкіх мела ўсяго шэсць дзесяцін зямлі. 
Як потым успамінаў А. В. Баліцкі, ён рос, выхоўваўся і 
вучыўся ў галечы і голадзе. 

Пасля вучобы ў Лашанскім пачатковым вучылішчы 
Антон паступае ў Свіслацкую настаўніцкую семінарыю, 
якую заканчвае ў 1910 годзе з адзнакай. Затым працуе 
вясковым наотаўнікам. Потым — вучоба ў Віцебскім на-
стаўніцкім інстытуце. Тут пры непасрэдным удзеле Антона 

Баліцкага ствараецца літаратурна-равалюцыйны гурток, у 
склад якога ўваходзіла каля 15 студэнтаў. Пасля закан-
чэння інстытута ў студзені 1916 года Баліцкі быў мабіліза-
ваны на ваенную службу. Як асобу, маючую пэўны адука-
цыйны цанз, яго накіравалі ў ваеннае вучылішча. Праз 
чатыры месяцы Антону Васільевічу Баліцкаму прысвой-
ваецца званне пранаршчыка. У якасці малодшага афіцэра 
ён служыў сначатку ў Растове-на-Донё ў 249-ым пяхотным 
палку, а потым у Бендэрах у 300-ым пяхотным запасным 
палку ў чыне падпаручыка. Тут і застала яго рэвалюцыя. 

Праз шэсць гадоў, у кастрычніку 1923 года, ў сваёй 
аўтабіяграфіі А. В. Баліцкі нісаў; «Да рэвалюцыі далучыў-
ся я адразу. Так як да рэвалюцыі мне прыходзілася гута-
рыць часам з салдатамі на тэмы аб нарадках у Расіі, дзе я 
вельмі асцярожна крытыкаваў існуючы лад, так як я з сал-
цатамі ставіўся не «па-афіцэрску», то пасля рэвалюцыі 
салдаты выбралі мяне камандзірам роты, а праз некаторы 
час — старшынёй палкавога камітэта 300-га палка, а по-
тым выбралі ў Ваенна-выканаўчы камітэт гарнізона 
г. Бендэры. Ні да якой партыі ў той час я не належаў. 

Пасля выступлення Карнілава я ўвесь гарнізон павёў 
супраць Часовага ўрада і быў выбраны Выканаўчым камі-
тэтам ваенным камісарам Бендэраўскага павета. 

За гэты час я прачытаў шмат лекцый і правёў шмат 
мітынгаў на рэвалюцыЁныя тэмы». 

Захоп улады пятлюраўцамі, дэмабіліаацыя, ад якой 
нельга было ўтрымаць салдат, наступленне румынскіх 
войск на Бесарабію прымусілі Баліцкага дэмабілізавацца. 
Ён пераехаў у Адэсу, якую хутка завялі пятлюраўцы, і 
паступіў у Адэскі сельскагаспадарчы інстытут. 

Некаторыя з вас, дарагія чытачы, могуць падумаць: 
трэба было змагацца з пятлюраўцамі, а ён начаў вучыцца. 
Чаму Баліцкі так зрабіў? 

Але не будзем вельмі суровымі суддзямі. Паспрабуем 
разабрацца ў абстаноўцы таго часу, якая была вельмі 
складанай і хутка мянялася. Дадзім слова яму самому: 

«У Адэсе адбывалася пастаянная змена ўлад; калі 
нрыходзілі балыпавікі, я працаваў разам з імі; пакідалі го-
рад — я, нягледзячы на тое, што быў беспартыйным, 
скрываўся зноў-такі разам з бальшавікамі. Знаёміцца з 
марксісцкай літаратурай у ноўным сэнсе гэтага слова я па-
чаў толькі пасля рэвалюцыі; з гэтага часу я стаў разбірацца 
з існуючымі і існаваўшымі партыямі. Работа сумесна з 
бальшавікамі дала мне магчымасць грунтоўна пазнаёміцца 
з Камуністычнай партыяй». 

Лдным з галоўных кіраўнікоў расійскай контррэвалю-
цыі быў генерал Дзянікін. У красавіку 1918 года 
Дзянікін стаў камандуючым Добраахвотніцкай арміі. 
У студзені 1919 года, падпарадкаваўшы белаказацкую 
Данскую армію, ён стаў глаўкомам «узброенымі сіламі 
поўдня Расіі». У барацьбе з войскамі Дзянікіна рашаўся 
лёс Савецкай улады. У адказ на заклік Уладзіміра Ільіча 
Леніна «Усе на барацьбу з Дзянікіным!» на Украіне 
разгарнуўся масавы партызанскі рух, які ўзначалілі баль-
шавікі. 

Начальнікам аднаго з партызанскіх атрадаў, які ў 
1919—1920 гадах дзейнічаў у тыле дзянікінцаў, быў Антон 
Васільевіч Баліцкі. У 1923 годзе ён напіша ў сваёй аўта-
біяграфіі: «У 1919 годзе, скрываючыся ад добраахвотнікаў 
(салдат і афіцэраў Добраахвотніцкай арміі Дзянікіна.— 
Э. I.) у в. Бяляеўка Адэскай губерні, я арганізаваў там з 
рзвалюцыйна настроеных сялян і рабочых водаправоднай 
станцыі паўстанцкі атрад Прыднястроўя, з якім і аперыра-
ваў супраць добраахвотнікаў. У гэты час я яшчэ фармаль-
на быў беспартыйным, але спачуваў Камуністычнай пар-
тыі і быў гатовым пры ўсякім зручным выпадку ў яе 
ўступіць. Так здарылася, што са сваім партызанскім 
атрадам я звязаўся з бліжэйшай Маякскай (мястэчка 
Маякі) партызанскай арганізацыяй Украінскіх камуні-
стаў-барацьбітоў. Па чыста стратэгічных прычынах паві-
нен быў з гэтай арганізацыяй алучыцца і ўступіць у 
рады яе членаў. 

Ужо на ўстанаўленні Савецкай улады на Украіне 
арганізацыя барацьбітоў-камуністаў улілася ў партыю 
бальшавікоў, і я такім чынам стаў членам Камуністычнай 
партыі». 

Так пасля чатырох месяцаў прабывання А. В. Баліцка-
га ў радах украінскіх камуністаў-барацьбітоў ён у студзені 
1920 года стаў членам Камуністычнай партыі. 

Пасля аднаўлення Савецкай улады ў Адэсе ў 1920 годзе 
Антон Васільевіч прызначаецца членам калегіі Адэскага 
губернскага аддзела народнай адукацыі. Праз некаторы час 
яго вылучаюць на больш адказныя пасады: спачатку 
загадчыка Палітасветы, а потым загадчыка аддзела са-
цыяльнага выхавання Адэскай губнарасветы. У канцы 
1920 года Баліцкі становіцца загадчыкам Адэскага губерн-
скага аддзела народнай асветы, Нягледзячы на вялікую 
занятасць, ён заўсёды добрасумленна выконваў партый-
ныя даручэнні. 

А між тым роднай Савецкай Беларусі былі вельмі 

патрэбны адукаваныя, высокакваліфікаваныя кадры, аса-
бліва ў галіне народнай асветы. 

У пачатку 1921 года Цэнтральнае Бюро Камуністыч-
най партыі (бальшавікоў) Беларусі звярнулася ў ЦК 
РКП (б) з просьбай адклікаць камуніста А. В. Баліцкага з 
Адэсы, каб выкарыстаць яго на кіруючай рабоце ў галіне 
народнай асветы. ЦК РКП(б) задаволіў просьбу партый-
най арганізацыі Беларусі. ІІасля пераезду ў Мінск Антон 
Васільевіч прызначаецца спачатку членам калегіі Наркам-
асветы рэспублікі, а з кастрычніка 1921 года — намеснікам 
наркома асветы Савецкай Беларусі. Разам з наркомам 
асветы рэспублікі У, М. Ігнатоўскім А. В. Баліцкі 
накіраваў сваю кіпучую энергію, рэвалюцыйны энтузіязм 
і вялікую эрудыцыю на вырашэнне цяжкіх і складаных 
задач культурнай рэвалюцыі. 

Сістэма асветы рэспублікі ў пачатку 20-ых гадоў рабіла 
першыя крокі. Акрамя асноўных пытанняў адукацыі, вы-
хавання, панукі наркамат выконваў таксама функцыі цяпе-
рашніх Міністэрства культуры, Дзяржкіно, Дзяржкамітэта 
па снравах выдавецтва, паліграфіі і кніжнага гандлю 
БССР і некаторых іншых устаноў. 

У гэты час наркома Ігнатоўскага, яго намесніка 
Баліцкага можна было сустрэць у розных кутках нашай 
рэспублікі. Разам з мясцовымі партыйнымі і савецкімі 
органамі яны імкнуліся хутчэй вырашыць многія пытанні 
развіцця новай, савецкай, школы. 

У архівах захавалася характарыстыка А. В. Баліцкага, 
падпісаная сакратаром ЦК К П ( б ) Б В. Багуцкім 12 студзе-
ня 1923 года. У ёй гаворыцца: «Энергічны, цвёрды, 
дзельны работнік, добра знаёмы з усімі бакамі работы 
народнай асветы, з 3-гадовым адміністрацыйна-арганіза-
цыіуіым стажам у гэтай галіне. Можа быць выкарыстаны 
як агітатар, некаторае ўпорства ў яго характары прыво-
дзіць да непаразумення». 

Нягледзячы на цяжкае эканамічнае становішча Савец-
кай Беларусі, колькасць школ хутка расла. Ужо ў 1921 го-
дзе ў рэспубліцы іх налічвалася каля 6 тысяч, у якіх на-
вучалася 60 працэнтаў усіх дзяцей школьнага ўзросту. 

У 1925 годзе Антон Васільевіч быў камандзірованы 
ў Берлін для ўдзелу ў педагагічным «тыдні-канферэнцыі» 
з мэтай вывучэння пастаноўкі справы народнай адукацыі 
ў Германіі. У выніку гэтай камандзіроўкі ім разам з Пэ-
цольдам быў напісаны вельмі цікавы артыкул «Аргані-
зацыя народнай асветы ў Нямеччыне», які быў надрукава-
ны ў першым нумары часопіса «Асвета» за 1926 год. 

Плённая дэейнасць А. В. Баліцкага на ніве народнай 
асветы стварыла яму вялікі аўтарытэт, асабліва сярод ся-
лянства рэспублікі. Калі У. М. Ігнатоўскі быў вылучаны 
на пасаду старшыні Інстытута беларускай культуры, паў-
стала пытанне аб яго пераемніку. I вось пастановай 
Прэзідыума ЦВК БССР ад 12 лютага 1926 года народным 
камісарам асветы рэспублікі прыэначаецца Антон Васілье-
віч Баліцкі. На гэтай адказнай пасадзе ён працаваў адносна 
невялікі тэрмін — крыху больш трох з паловай гадоў. Але 
гэты час — самы яркі на жыццёвым шляху аднаго з выдат-
ных арганізатараў народнай асветы Савецкай Беларусі. 

Вось што ўспамінае аб гэтым перыядзе сястра яго 
жонкі Арыядна Паўлаўна Высоцкая: «Антон Васільевіч 
часта выязджаў у раёны для арганізацыі адкрыцця 
сельскіх і гарадскіх школ. Ён шмат зрабіў па арганізацыі 
прафадукацыі, тэхнікумаў, рабфакаў і вышэйшых наву-
чальных устаноў, падборы кадраў. Часта выстуцаў з дакла-
дамі аб народнай асвеце ў Беларусі, аб ліквідацыі не-
пісьменнасці...» 

3 імем А. В. Баліцкага звязаны прынцыповыя змены 
ў арганізацыі і развіцці сістэмы народнай асветы Савецкай 
Беларусі. 

Найбольш грунтоўныя з іх: увядзенне ўсеагульнага 
абавязковага навучання, рэарганізацыя аднакамплектных 
школ, заканчэнне сістэмы народнай асветы шляхам над-
будовы над сямігадовай працоўнай школай двух епецыяль-
ных класаў і рэарганізацыя культаддзелаў раённых вы-
канаўчых камітэтаў у раённую інспектуру народнай асве-
ты... 

Асабліва важнай задачай у тыя гады была праца 
па ўвядзенню ўсеагульнага абавязковага навучання дзя-
цей. Існуючая школьная сетка ахоплівала толькі 65 пра-
цэнтаў дзяцей школьнага ўзросту. 

I вось ён наступіў — доўгачаканы для Баліцкага дзень. 
7 красавіка 1926 года па яго ініцыятыве ЦВК і СНК БССР 
прынялі гіастанову аб увядзенні на Беларусі ўсеагульнай 
абавязковай адукацыі дзяцей ва ўзросце ад 8 да 11 гадоў. 

Плённая дзейнасць Антона Васільевіча і работнікаў 
Наркамата асветы БССР у гэтым напрамку прыносіла 
добрыя вынікі. 

Антон Васільевіч разумеў, што ў сувязі з увядзеннем 
усеагульнай пачатковай, а затым і сямігадовай адукацыі, 
павелічэннем колькасці школ расце патрэба ў кваліфікава-
ных педагагічных кадрах. Каб забяспечыць імі школьную 
сетку, у Савецкай Беларусі была шырока разгорнута 

падрыхтоўка настаўнікаў сярэдняй і вышэйшай кваліфіка-
цыі. Так, ужо ў 1927/28 навучальным годзс ў рэспуб-
ліцы працавала 15 педагагічных тэхнікумаў, у якіх наву-
чалася каля 3 тысяч юнакоў і дзяўчат. 

Знаходзячыся на . пасадзе наркома асветы БССР, 
А. В. Баліцкі надаваў вялікую ўвагу не толькі навелічэнню 
колькасці вышэйшых і сярэдніх спецыяльных устаноў, а 
таксама і рэзкаму паляпшэнню іх матэрыяльнай базы, умоў 
працы і прафесарска-выкладчыцкага саставу і студэнцтва. 
Яго подпіс стаіць пад гіЕтарычным актам урачыстай 
закладкі будынка Беларускага дзяржаўнага універсітэта. 

У якасці наркома асветы Савецкай Беларусі А. В. Ба-
ліцкі надаваў вялікае значэнне праблемам беларусізацыі. 

Пройдзе некалькі гадоў, А. В. Баліцкага будуць абвіна-
вачваць як «зацятага нацыяналіста». Толькі ўдумайся, 
дарагі чытач, ці мог нарком — «зацяты нацыяналіст» сам 
актыўна адстойваць і заклікаць супрацоўнікаў свайго нар-
камата, партыйных і савецкіх работнікаў Беларусі да 
наступнага: «Праводзячы беларусізацыю, беларускі ўрад 
асаблівую ўвагу надае забеспячэнню культурных патрэб 
працоўнага насельніцтва нацыянальнЫх меншасцей». 

У выніку ажыццяўлення ленінскай нацыянальнай палі-
тыкі ў культурным будаўніцтве, якую праводзіў Наркамат 
асветы рэспублікі, дзеці ўсіх нацыянальнасцей атрымалі 
магчымасць вучыцца на роднай мове. Акрамя беларускіх 
школ, якія складалі 90 працэнтаў агульнай іх колькйсці, 
у Савецкай Беларусі працавала нямала рускіх, польскіх, 
яўрэйскіх, латышскіх і літоўскіх школ. Член Нацыяналь-
най камісіі ЦВК БССР А. В. Баліцкі быў палымяным 
інтэрнацыяналістам не толькі на словах, але і на справе. 

Справу культурнага будаўніцтва ў рэспубліцы Антон 
Васільевіч лічыў адной з самых ваяшых, ключавых задач. 
Ён садзейнічаў адкрыццю ў Мінску Музея рэвалюцыі 
БССР, рэарганізацыі Беларускай дзяржаўнай і універ-
сітэцкай бібліятэк у Беларускую дзяржаўную бібліятэку 
(з 1932 года Дзяржаўная бібліятэка імя У. I. Леніна.— 
Э. / , ) , клапаціўся аб дзейнасці Беларускага дзяржаўнага 
вандроўнага тэатра ііад кіраўніцтвам У. I. Галубка. 

У 1927 годзе ў Беларусі было 15 музеяў. 
Дзейнасць А. В. Баліцкага на насадзе наркома асветы 

БССР неаднаразова атрымоўвала высокія і станоўчыя 
ацэнкі з боку кіраўніцтва рэспублікі. 

Антон Васільевіч быў нс толькі таленавітым арганіза-
тарам і кіраўніком народнай асветы Савецкай Беларусі, 
але і адным з арганізатараў развіцця навукі І культуры 

рэспублікі. У якасці намесніка наркома асветы БССР і 
правадзейнага члена Івбелкульта ен садзейнічаў арганіза-
цыі Інстытута беларускай культуры і ўсяляк дапамагаў 
яго рабоце. Так, на трэцяй сесіі ЦВК БССР шостага склі-
кання 4 лістапада 1924 года быў заслуханы даклад А. В. Ба-
ліцкага. Антон Васільевіч выказаў думку аб далейшым 
пераўтварэнні Інбелкульта ў Беларускую Акадэмію навук, 
што ў хуткім часе і адбылося. Таму Баліцкага мажна па 
праву лічыць адным з арганізатараў Беларускай Акадэміі 
навук. Пастановай ЦВК і СНК БССР ад 13 кастрычніка 
1928 года ён увайшоў у склад урадавай камісіі па 
рэарганізацыі Інстытута беларускай культуры ў Бела-
рускую акадэмію навук. У снежні 1928 года Антон Ва-
сільевіч быў зацверджаны членам прэзідыума БАН. Ба-
ліцкі прыняў актыўны ўдзел у планаванні яе вавуковых 
даследаванняў. 

На вялікі жаль, плённая дзейнасць Антона Васільеві-
ча па развіццю народнай асветы, навукі і культуры 
Савецкай Беларусі спачатку затармазілася, а потым і зусім 
была спынена. У канцы 20-ых гадоў на жыццёвым 
небасхіле Баліцкага з'явіліся чорныя хмары. Менавіта ў 
гэты час пачыйаецца кампанія па выкрыццю так званага 
нацыянал-дэмакратызму. 31 жніўня 1929 года Антон Ва-
сільевіч быў вызвалены ад абавязкаў народнага камісара 
асветы БССР. 

I калі спачатку нацыянал-дэмакратызм разглядаўся як 
нацыяналістычная нлынь, якая можа ўзнікнуць на дробна-
буржуазнай аснове ў любой нацыі, то нотым ён атрымаў 
адназначную ацэнку толькі як беларускі нацыяналізм. 
Больш таго, у рэзалюцыі па дакладу аб прафсаюаах на 
XIII з'ездзе Камуністычнай нартыі Беларусі ўказвалася, 
што галоўнай небяспекай у здзяйсненні нацыянальнай 
палітыкі ў Беларусі з'яўляецца менавіта беларускі на-
цыянал-дэмакратызм. Гэты тэзіс як намылковы і не адпа-
вядаючы рашэнням X, XII і XIV з'ездаў ВКП(б) быў 
адменены на XIV з'ездзе Кампартыі Беларусі ў студзені 
1932 года. Але практыка не змянілася. 

У чытача можа ўзнікнуць пытанне: у чым прычына 
такога павароту — ад беларусізацыі да разгрому нацыя-
нал-дэмакратызму? 

Каб зразумець сутнасць, адзначае даследчык А. С. Ка-
роль, трэба мець на ўвазе той факт, што праблема 
нацыянальнага і культурнага будаўніцтва рашалася ў 
20-ыя гады як арганічная частка ўсяго комплексу 
нраблем новай эканамічнай палітыкі. I адказ ад нэпа 

ў цэлым, пераход да прымусовай калектывізацыі, адміні-
страцыйна-камандных метадаў кіравання непазбежна ііа-
вінны былі прывесці да дэфармацый у нацыянальнай, 
культурнай палітыцы. Тым болып што сацыяльнай глебай 
«нацдэмаўшчыны», атаясамліваемай да таго ж з правым 
ухілам, аб'яўлялася кулацтва. Есць усе падставы лічыць, 
што разгром нацыянал-дэмакратызму быў лагічным выні-
кам зверхцэнтралізацыі, зацверджання жорсткай, бюра-
кратычна-каманднай, казарменнай сістэмы наогул, засна-
ванай на рэжыме асабістай улады і ўсеагульнай пада-
зронасці. 

Між тым, што сталася з Баліцкім, які яго далейшы 
лёс? 

Звольніць-то яго з работы звольнілі, але ўзамен не далі 
ніякай. Адразу стала цяжка матэрыяльна, але справа не 
толькі ў гэтым. Антон Васільевіч не прадстаўляў сабе 
жыцця без працы: навошта тады жыць? 

А. В. Баліцкі звяртаецца да першага сакратара ЦК 
КП(б)Б Я. Б. Гамарніка. Пытанне аб яго далейшай 
працы абмяркоўваецца на пасяджэнні Бюро Цэнтральнага 
Камітэта Кампартыі Беларусі 3 кастрычніка 1929 года. 
Яно прымае наступную пастанову: «Прасіць прэзідыум 
ЦКК аб пераглядзе сваёй пастановы ў частцы забароны 
т. Баліцкаму працаваць на адказнай працы і ў выпадку 
згоды ЦКК рашыць пытанне аб прызначэнні т. Баліцкага 
намеснікам дырэктара Бельсельтрэста». Гэта пастанова 
была накіравана старшыні Цэнтральнай камісіі КП(б)Б, 
наркому Рабоча-Сялянскай Інспекцыі БССР А. Я. Калні-
ну і яго намесніку Гантману. Здаецца, у Антона Васілье-
аіча з'явіўся вялікі шанс папрацаваць па спецыяльнасці 
(напомнім, што за плячамі Баліцкага былі тры курсы 
Адэскага сельскагаспадарчага інстытута.— Э.І.). 

Але 15 кастрычніка 1929 года адбылося пасяджэнне 
ЦКК КП(б)Б . Прыводзім вытрымкі са стэнаграмы па-
сяджэння: «Слухалі: просьбу ЦК КП(б)Б аб пераглядзе 
пастановы ЦКК К П ( б ) Б ад 17/1X 1929 г. аб справе Ба-
ліцкага. Пастанавілі: ...лічым немагчымым перагляд сваёй 
пастановы (аб забароне т. Баліцкаму займаць адказныя 
кіруючыя пасады на два гады і пасылцы яго на нізавую 
работу.— Э. /.). 

Старшыня ЦКК КП(б)Б (Калнін)». 

Нам удалося ўстанавіць, што пасля вызвалення ад па-
сады наркома асветы БССР Баліцкі працаваў настаўнікам 
сельскай школы на Гомелыпчыне. Між тым у архіўных 

дакументах гаворыцца, што да арышту Антон Басільевіч 
працаваў наркомам асветы БССР. 

Калі нс быў арыштаваны А. В. Баліцкі? Гэта адбылося 
3 верасня 1930 года. А праз паўтара месяца — 18 ка-
стрычніка рашэннем Бюро ЦК К П ( б ) Б ён выключаны з 
партыі пры разглядзе пытання па справе «Саюза вызвален-
ня Беларусі». 

Яшчэ раней былі арыштаваны намеснік наркома земля-
робства БССР А. Адамовіч, намеснік старшыні «Белпай-
гандлю» П. Ільючонак, а затым нарком земляробства 
БССР 3. Прышчэпаў. Разам з Баліцкім яны праходзілі 
па справе, па якой было прыцягнута каля 90 чалавек, га-
лоўным чынам партыйных і савецкіх работнікаў, дзеячоў 
навукі, культуры і мастацтва. Абвінавачваліся яны ў 
прыналежнасці да контррэвалюцыйнай арганізацыі бела-
рускіх нацыянал-дэмакратаў. У снежні 1930 года па нейкай 
прычыне матэрыялы ў адносінах да 3. Прышчэпава, 
А. Баліцкага, А. Адамовіча, П. Ільючонка былі выдзелены 
ў асобную следчую справу. 

Ішлі доўгія месяцы знаходжання іх у зняволенні без 
прад'яўлення абвінавачання. Пастановай калегіі АДПУ 
ад 18 сакавіка 1931 года іх прызналі вінаватымі ў тым, 
што яны на працягу шэрага гадоў належалі да контр-
рэвалюцыйнай арганізацыі беларускіх нацыянал-дэмакра-
таў, якая называлася «Саюз адраджэння Беларусі» 
(«САБ»), а потым была перайменавана ў «Саюз вызвален-
ня Беларусі» («СВЕ»). Гэтая арганізацыя нібыта ставі-
ла сваёй канчатковай мэтай звяржэнне Савецкай улады 
шляхам узброенага паўстання і інтэрвенцыі і ўставаў-
лення буржуазнай Беларускай Рэспублікі. У прыгаворы 
адзначалася, што Баліцкі і яго саўдзельнікі дапамагалі 
кіраўніцтву «СВБ» збіраць і канцэнтраваць контррэвалю 
цыйныя нацыянальна-дэмакратычныя сілы ў кіруемых імі 
ўстановах. Яны праводзілі нацыянальна-дэмакратычныя 
ідаі ў навучальных установах, літаратуры І друку, адры-
валі навуковыя ўстановы Беларусі ад усесаюзных навуко-
вых цэнтраў, распаўсюджвалі контррэвалюцыйныя літара-
турныя творы, напісаныя нацыянальна-дэмакратычнымі 
паэтамі і пісьменнікамі па заказу цэнтра «Саюза вызва-
лення Беларусі». 

На падставе артыкулаў 58" і 582 усе абвінавачваемыя 
былі кінуты ў канцлагер на 10 гадоў кожны. 

Антон Васільевіч адбываў пакаранне ў Беламорска-
Балтыйскім лагеры НКУС. Але 25 верасня 1937 года 
БалІцкаму было прад'яўлена новае абвінавачанне ў тым, 

што ён з'яўляецца адным з кіраўнікоў нацыянал-фа-
шысцкай арганізацыі ў Беларусі, актыўна вёў дыверсійна-
шкодніцкую работу ў сельскан гаспадарцы, прамысловасці 
і савецкім апараце і на глебе шпіёнскай дзейнасці быў 
звязаны з польскім консулам у Мінску. На падставе 
артыкулаў 68, 69, 70 і 76 КК БССР 30 кастрычніка 
1937 года А. В. Баліцкі быў прыгавораны да вышэйшан 
меры пакарання. Прыгавор быў прыведзены ў выкананне 
31 кастрычніка 1937 года. Есць падставы меркаваць, што 
гэта адбылося ў сумна славутых Курапатах. 

Вызначэннем ваеннай калегіі Вярхоўнага суда СССР 
ад 25 сакавіка 1958 года справа па абвінавачванню 
А. В. Баліцкага, асуджанага ў 1937 годзе, спынена за 
адсутнасцю саставу злачынства. 

Значна даўжэй прыйшлося чакаць рэабілітацыі па 
справе 1930—1931 гадоў. Аналіз матэрыялаў справы і да-
датковая праверка сведчаць аб тым, што факт існавання на 
Беларусі арганізацыі «Саюз вызвалення Беларусі» недака-
заны. Таму 14 чэрвеня 1988 года судовая калегія па 
крымінальных справах Вярхоўнага суда БССР вызначыла: 
«Пастанову калегіі АДПУ ад 18 сакавіка 1931 года ў 
адносінах Прышчэпава 3. Ф., Баліцкага А. В., Адамовіча 
А. ф., Ільючонка П. В. адмяніць і справу вытворчасцю 
спыніць за адсутнасцю ў іх дзеяннях саставу злачынства». 

I вось нарэшце рашэнне, якога так доўга чакаў сын 
А, В. Баліцкага — Антон Антонавіч. Гаворка ідзе аб пар-
тыйнай рэабілітацыі Антона Васільевіча. Вось яе змест: 
«Пастанова Бюро ЦК КПБ ад 14 снежня 1988 года. 

Улічваючы, што рашэнні судовых органаў, якімі Ба-
ліцкі Антон Васільевіч у 1931 і 1937 гадах быў асуджаны, 
адменены, а крыміналыіыя справы спынены за адсутнасцю 
ў яго дзеяннях саставу злачынства, аднавіць Баліцка-
га А. В. (пасмяротна) членам КПСС са студзеня 1920 года. 

Сакратар ЦК Кампартыі Беларусі Я. Сакалоў» 

Цяжкім быў і лёс сям'і Баліцкіх. У час заключэння 
Ацтона Васільевіча ў 1936 годзе памерла яго жонка. Сын 
Баліцкага — Антон Антонавіч Баліцкі, якому ў час арыш-
ту бацькі было толькі 4 гады, быў удэельнікам Вялікан 
Айчыннай в&йны, дайшоў да Берліна. Пасля перамогі 
над фашысцкай Германіяй ен застаўся служыць у радах 
Савецкай Арміі. А. А. Баліцкі скончыў Вышэйшае ін-
жынерна-тэхнічнае авіяцыйнае вучылішча ў Кіеве. 3 1972 
года падпалкоўнік запасу. Антон Антонавіч Баліцкі жыве 
Ў Мінску. 

Як адзначае заслужаны настаўнік БССР А, Цыхун, на 
радзіме А, В. Баліцкага з яго родзічаў нікога няма. 
Ад хаты эахаваўся адзін падмурак. Памёр апошні яго 
пляменнік — Пракоп Аляксандравіч Баліцкі. Але памяць 
аб Антоне Васільевічу сярод яго землякоў жыве. У музеі 
Лашанскай сямігадовай школы імя Я. Ф. Карскага і ў 
музеі Луцкаўлянскай сярэдняй школы экспануюцца яго 
фатаграфіі, матэрыялы аб яго жыцці і дзейнасці. 

Уклад А. В. Баліцкага ў развіццё народнай асветы 
і культуры Савецкай Беларусі дастойны таго, каб яго імя 
было ўвекавечана ў назвах вуліц і плошчаў Мінска, 
Гродна і іншых гарадоў нашай рэспублікі. 


